
Аннотация: Мақолада қишлоқ ёшларининг шаҳарларга келиши билан боғлиқ 

ижтимоий миграцион жараёнлар (таълим миграцияси) масалалари таҳлил қилинади. 

Калит сўзлар: миграция, таълим миграцияси, ёшлар, шаҳар, қишлоқ, маданият, 

урбанизация, кўчиш. 

 

ишлоқ ёшларининг махсус таълим олиш, касб - кор орттириш билан боғлиқ 

шаҳарларга келиши, қолиб кетиши ёки шаҳар муҳитига адаптациялашувини 

"таълим миграцияси" дейиш мумкин. Илмий адабиётларда миграцияга турли 

таърифлар берилади, унинг илмий-этимологик талқинлари келтирилади. Уларда 

ички ва ташқи, миллий ва халқаро, иш ва оила билан боғлиқ кўринишлари борлиги қайд 

этилади (1;2;3;4). Лекин улар ичида "таълим миграцияси" деган тушунча учрамайди. 

Ваҳоланки, қишлоқ ёшларининг шаҳарларга кўчиб ўтиши, миграцияси аввало уларнинг 

махсус таълим олиш, замонавий касб-кор эгаллаш мақсадлари билан боғлиқдир. Демак, 

таълим миграцияси қишлоқ ёшларининг шаҳарларга кўчиб келишини характерловчи бош 

омилдир. 

Биз қишлоқ ёшларининг барчаси таълим миграцияси таъсирида турар жойини 

ўзгартиради, қишлоқ ҳаёт тарзини шаҳар маданиятига, урбанизациясига алмаштирди, деган 

кескин фикрни билдиришдан йироқмиз. Иккинчи бош омиллардан бири меҳнат 

миграциясидир. Қишлоқ жойларида иш ўринларининг камлиги, меҳнат ҳақининг пастлиги, 

қўл меҳнатининг устуворлиги қишлоқ ёшларини шаҳарларга қатнашга мажбур 

қилади.Меҳнат миграцияси ўзининг хусусиятларга, ижтимоий-психологик мотивлар ва 

установкаларига эга, шу боис у алоҳида тадқиқ этиладиган мавзудир. Бизнинг диққатимиз 

таълим миграциясига қаратилгандир. 

Қарши давлат университетига 1992 йили асос солинган бўлиб, унда 26 факультет 

мавжуд. Бугун унда 21,5 мингдан зиёд талаба таълим олади. Мазкур талабаларнинг 75-80 

фоизи, туман ва қишлоқ жойларидан келган ёшлардир. Бу кўрсаткичлар, бизнинг ҳисоб-

китобларимиз ва кузатишларимизга кўра, Қарши муҳандислик-иқтисодиёт институтида 65 

фоизни, Тошкент ахборот-технологиялар университетининг Қарши филиалида 40-45 фоизни, 

Тошкент кимё-технологиялар институтининг Шаҳрисабз филиалида 70 фоизни, Қарши 

Халқаро университетда эса 55 фоизни ташкил этади. Демак, Қашқадарё вилоятидаги олий 

ўқув юртларига таълим олаётганларнинг асосий қисмини туман ва қишлоқ ёшлари ташкил 

қилади. Бу таълим миграциясига жиддий таъсир кўрсатаётган ижтимоий омилдир. 

Эътиборли жиҳати шундаки, қишлоқ ёшлари-талабалари ичида қизларининг сони ошиб 

бораётгани кузатилади. Масалан, Қарши давлат университетига 2021/2022 ўқув йили 

бакалавриатга ҳужжат топширганларнинг 47 фоизи, 2022/2023 ўқув йилида 48 фоизи, 

2023/2024 ўқув йилида эса 51,5фоизи хотин-қизлар бўлган. Умуман, Қашқадарё вилояти 

ёшларида замонавий билим ва касб-кор эгаллашга бўлган қизиқиш ҳатто шўролар пайтида 

ҳам юқори бўлган. 

Таълим миграцияси турли вилоятлар ва олийгоҳларда турлича намоён бўлади. 

Масалан, у Сурхондарё вилоятидаги олийгоҳларда ўртача 38-40 фоизни, Қашқадарё 

вилоятида 60-62 фоизни, Тошкент шаҳрида 63-65 фоизни ташкил қилади. Демак, қишлоқ 

ёшларида шаҳарда, айниқса пойтахтда махсус билим олишга интилиши юқори. Бу 

ижтимоий-маданий тараққиётда шаҳарлар ролининг ошиб бораётганидан, замонавий билим 

ва касб-корни асосан шаҳарлар тақдим этаётганидан, қишлоқ ёшлари ушбу имкониятдан 

фойдаланишга интилаётганидан далолат беради. Тарихий манбалар кўрсатадики, шаҳарлар 

мудом аҳолини, айниқса ижтимоий фаол ёшларни ўзига жалб қилиб келган. Агломерация 

ўзагини ёшлар ташкил қилган, меҳнат тақсимотининг ривожланиши, маданий бойликлар ва 

ихтиролар ҳам асосан ёшлар шижоати, дадиллиги маҳсулларидир. 

Қишлоқ ёшларининг ўзига хос этнодифференциал ва психологик хусусиятлари 

мавжуд. Улар: 

биринчидан, меҳнатга, қийинчиликларга очиқдирлар. Яъни қишлоқ ҳаёт тарзи, 

муҳити ва шарт-шароити уларни ҳар қандай меҳнатга, қийинчиликка чидашга ўргатган. Улар 

меҳнатдан, қийинчиликлардан нолиб ўтиришни ўзига эп кўрмайди. 

Иккинчидан, уларга муносабатларда очиқлик, поклик, ҳатто соддалик хос. Улар ҳийла 

ишлатишни, бировга тузоқ қўйиш, зимдан ўч олишни билишмайди. Ақл айёрлигидан 

фойдаланиш уларга ёт. 

Учинчидан, улар таълимни соф фаолият тури сифатида идрок этадилар.Таълим ҳам 

айёр ақл ўйинига бўйсунишини улар деярли билишмайди. Ушбу соддалик шаҳарликларда 

таажжуб, ҳайрат уйғотади. Шаҳар маданиятидаги ранг-баранглик, усти ялтироқлик, 

мобиллик, барча нарсани пул билан баҳолаш, фойда кўриш мақсадида ишлаш қишлоқ 

кишисини таажжубга солади. Унинг бу тартибларга кўникиши секин ва қийин рўй беради 

(5). 

Қишлоқ ёшларидаги шаҳар турмуш тарзи ва маданиятига қизиқиш ўзидан ўзи 

шаклланмайди. Оммавий ахборот воситалари, интернет, урбанизация ютуқлари, илмий-

техник кашфиётлар, интеллектуал бойликларнинг шаҳарларда яратилиши ва сақланиши 

қишлоқ ёшларида ҳавас уйғотади. Демак, қишлоқ ёшлари миграциясини бошқариш, йўлга 

қўйиш мумкин. Аммо улар шаҳар билан қишлоқ яқинлашувини, қишлоқ ҳаётини шаҳар 

маданиятига мувофиқлашувини тўхтатишга қаратилиши мумкин эмас. Ички миграция 

ижтимоий-маданий ҳаётни ранг-баранглаштиради, локал этнохусусиятларнинг 

интернационаллашувини таъминлайди, миллий маданиятга динамизм бахш этади. Инсоният 

маданияти ва тараққиёти шаҳарлашув жараёнларининг маҳсули экан, қишлоқ миграцияси, 

шу жумладан, қишлоқ ёшларининг таълим миграцияси ҳам, объектив воқелик сифатида 

давом этади. 

Таълим миграциясига шаҳарлардаги малака ошириш институтларига, ўқув 

марказларига, репититорларга қатнашлар ҳам киради. Бундай таълим даргоҳлари асосан 

шаҳарларда мавжуд. Масалан, биргина Қарши шаҳрида 60 га яқин ўқув марказлари, 4та 

малака ошириш институти фаолият юритади. Улардаги ўқувчиларининг ярмидан зиёди 

туман ва қишлоқ ёшларидир. Таълим миграцияси уларга олий ўқув юртларига киришга 

тайёргарлик кўришда ёрдам беради. Малака ошириш институтлари тингловчиларининг 

деярли барчаси туман ва қишлоқларда истиқомат килувчи мутахассислардир. Улар вақтинча 

ёки қисқа вақтга мигрантлар ҳисобланади. Демак, миграция қисқа муддатли ҳам бўлиши 

мумкин. 

Annotatsiya: ushbu maqolada migratsiyon jarayonlarning sabablari va oqibatlari 

yoritiladi.Shuningdek migrantlarning qabul qiluvchi ijtimoiy makonga moslashuvi masalalari tahlil 

qilinadi.O‘zbekiston, MDH davlatlari va jahon mamlakatlari o‘rtasida migratsion munosabatlarni 

optimallashtirishga doir xalqaro munosabatlarni tarixiy davr konteksida ko‘rib chiqish va bu 

masalalar umumiy konsensusga erishish barcha tomonlar uchun ijobiy natija beradi. Migrantlar 

borayotgan mamlakatlarda etnomadaniy jihatdan ajraliq qolayotganligi, moddiy – maishiy va 

sostsial sharoitlari begonaligi, ularga nisbatan munosabat harakterining “nostandartligi, sohaga 

talluqli qonunchilik buzilishi, sotsiol diskriminatsiya, iroda erkinligining ish beruvchilarga 

bog‘liqligi kabilar migrantlar o‘rtasida ektramistik va terroristic guruhlarga jalb etilayotganlarning 

ko‘payib borishiga sabab bo‘lmoqda. 

Bugun intellektual migratsiya tendensiyasi kuchayishi ham kuzatiladi. Achinarlisi 

mamlakatimiz jahon rivojlangan mamlakatlariga intellectual salohiyatini yuksaltiruvchi “donor”ga 

aylanib qolinishi xavotirlidir. 2022 yil 2 yanvarda qabul qilingan “ Korrupsiyaga qarshi kurash 

to‘g‘risida” gi qonun, ma’muriy islohotlar konsepsiyasi, davlat xizmati to‘g‘risidagi farmonlar, 

shubhasiz,o‘z natijasini beradi – ular tashqi migratsiya tendensiyasini susaytiradi. 

Kalit so‘zlar: migratsiya, globallashuv, begonallashuv, ma’naviyat. 
 

igratsiya - aholining o‘zi istiqomat qilayotgan xududdan tashqariga chiqib ketishi 

turli sabablar bilan bog‘liq. Bugun Jahon ilmi va siyosatida migratsiya muomosi 

dolzarb masalaga aylandi. Ayniqsa globallashuv jarayoni bu masalani yanada 

dolzarlashtirib yubordi [1.25]. Migratsiya murakkab serqira va ko‘p olchovli ijtimoiy xodisadir. U 

milliy, mintaqaviy va global miqyosda namoyon bo‘ladi. 

Migratsiyaning asosiy sababi – inson, fuqaroning o‘z yashash sharoitidan va turmush 

darajasidan qoniqmasligidir. Qashshoqlik (kambag‘alik), ishsizlik,ijtimoiy notinchlik, tabiy va 

iqtisodiy resurslarning cheklanganligi, demografik ko‘payish, ish xaqining pastligi, korrupsiya va 

h.k. aholida mamlakat istiqboliga pessimistik qarashlarni shakllantiradi. 

